
Jabatan Sains Gunaan (JSG) selaku penganjur bersama telah berjaya menganjurkan 2nd 

ICoSeMT & INoDEx 2021 secara maya pada 8 dan 9 November 2021. Acara ini telah 

diadakan buat pertama kalinya secara maya rentetan penularan wabak COVID-19 dengan 

kerjasama Universiti Sains Malaysia, Institut Penyelidikan dan Teknologi Nano 

Optoelektronik (INOR), Collaborative Research in Engineering Science and Technology 

(CREST), Industrial Centre of Innovation in Smart Manufacturing (ICI-SM) dan SIRIM 

Industrial Research (SIRIM IR), SIRIM Berhad. Penganjuran ICoSeMt dan INoDEx 2021 

adalah bertujuan untuk menyediakan platform bagi penyelidik di dalam dan di luar negara 

untuk berkongsi idea, pengetahuan dan kepakaran dalam bidang berkaitan bahan 

semikonduktor & teknologi dengan tema “Innovation Towards a Sustainable Tommorow”. 

Selaku penganjur bersama, staf JSG telah terlibat secara langsung sebagai urusetia 

program dan turut menyumbang kepakaran sebagai pengerusi sesi pembentangan 

sepanjang program berlangsung. INoDex 2021 telah berjaya mengumpulkan 130 

penyertaan dari pelbagai kategori (sekolah, universiti, akademia dan industri), termasuk 

penyertaan beberapa orang pensyarah daripada JSG. Peluang ini diambil dalam usaha 

untuk berkongsi hasil penyelidikan dan inovasi bagi tahun 2021 membuahkan hasil apabila 

berjaya merangkul beberapa anugerah bagi acara INODEX 2021. Tahniah diucapkan 

kepada semua dan diharapkan agar kecemerlangan ini dapat diteruskan untuk tahun 2022.  

